
       Такія звычайныя і распаўсюджаныя паняцці, як эвалюцыя, выжыванне, прыстасаванне, адбор, удасканаленне, маюць пэўную агульнасць, найбольш поўна выяўленую ў паняцці навучанне. Паняцце развіцця немагчыма без усведамлення таго, што ўсе названыя працэсы адбываюцца як вынік змен у паводзінах. Чалавек навучаецца новым відам паводзін, якія забяспечваюць эфектыўнае выжыванне. Усё, што існуе, прыстасоўваецца, выжывае, набывае новыя рысы, і ўсё гэта адбываецца па законах навучання. Вынікам гэтага працэсу становіцца вопыт.

         Мэта дадзенай работы ‑ выяўленне сацыяльнай значнасці працэсаў навучання, дапамога студэнтам усвядоміць шляхі набыцця асабістага  вопыту. 
Для дасягнення пастаўленай мэты вырашаліся наступныя задачы:

· Даць уяўленне пра навучанне, як шлях набыцця чалавекам грамадска-гістарычнага вопыту праз засваенне зместавых кампанентаў чалавечых паводзін.

· Даць уяўленне пра шляхі навучання: капіраване, падражанне і як вынік знешнягя ўздзеяння і сімвалічных рэакцый на яго ў выглядзе “ўнутранай мадэлі знешняй
 рэчаіснасці”

· Прааналізаваць шляхі з’яўлення ўласнага вопыту, механізмы яго развіцця і замацавання.

      Вопыт – гэта, перш за ўсё, сукупнасць усяго таго, што адбываецца з чалавекам у яго жыцці і што ён усведамляе. Чалавек мае вопыт пра сябе, пра свае здольнасці, таленты, вартасці і хібы, чалавек можа мець вопыт і пра думкі, ідэі, веды (унутраны вопыт). Вопыт ёсць галоўны прадукт нашай свядомасці, з яго пачынаецца ўсё пазнанне. Толькі дзякуючы вопыту паняцці атрымліваюць рэальнасць. Студэнтам было прапанавана прааналізаваць шляхі з’яўлення іх уласнага вопыту: ад працэсу падражання ў дзяцінстве (шлях да разумення сэнсавых структур чалавечай дзейнасці), у падлеткавым узросце падражанне накіравана на знешнюю або ўнутраную ідэнтыфікацыю сябе са значымай асобай, у дарослых выступае элементам навучання ў прафесіі і г.д. “Унутраная мадэль знешнягя свету” ўяўляе сабой сэнсарнае навучанне на кагнітыўным узроўні, якое ўвасабляецца ў пазнанні істотных свойств рэальнасці, іх класіфікацыю ў катэгорыях вопыту чалавецтва і абагульненне выяўленых сувязей з дапамогай мовы.

      Вынікам рэалізацыі праекта можа стаць  усведамленне працэсаў адаптацыі чалавека ў грамадстве, сацыялізацыя, самаразвіццё і самарэалізацыя студэнцкай моладзі. 
Мае ўніверсітэты

    Слова “ўніверсітэт” можна разглядзець з розных бакоў. Па-першае, універсітэт – гэта вышэйшая навучальная ўстанова, якая дае нам асабістыя веды і азначае нашу прафесію ў будучым. Па-другое, універсітэт – гэта асаблівая “школа жыцця”, якую мы прайшлі ці праходзім на працягу ўсяго нашага жыцця, дякуючы якой мы атрымліваем нейкі вопыт, які дапамагае ў дальнейшым жыцці.

    Універсітэт, як я ўжо сказала, - гэта навучальная ўстанова, якая дае нам веды і азначае нашу прафесію.

    Сапраўды, дзякуючы ўніверсітэту, можна навучыцца таму, што спатрэбіцца амаль да канца жыцця. Я не кажу там пра асабістыя правілы напісання ці тэарэмы з графікамі ці біялагічныя нейкія тэрміны… Я кажу пра тое, што ўніверсітэт дапамагае нам развівацца, рухацца наперад… Можна стаць неблагім інтэлігентным чалавекам, трымацца ў свеце і г.д. Напрыклад, я, студэнтка філалагічнага факультэта, адкрыла для сябе шэраг цікавых пазнавальных кніг, якія адкрылі мне вочы на свет розных часоў. Кнігі дапамаглі мне падняць свой культурны ўзровень.

    Зараз я хацела б расказаць, якія ў мяне былі думкі і пачуцці наконт ўніверсітэта да таго часу, калі я яшчэ не паступіла, і пасля.

    Калі я хадзіла на курсы на падрыхтоўку да цэнтралізаванага тэсціравання, я пужалася, што студэнты едуць дадому ў сем гадзін вечара! Я ж не ведала, што ёсць дзве смены! Яшчэ я трохі баялася новага калектыва (але мае страхі развеяліся, калі летам, пасля ўступнага экзамена, я са сваімі будучымі аднагрупніцамі спісалася ў сацыяльным сеціве і мы пасябравалі). Яшчэ ўніверсітэт у маім уяўленні гэта жыццё без бацькоў: сам гатуеш, сам мыеш вопратку, лічыш грошы, каб пражыць на іх месяц… Але ж я з самога горада, гамельчанка, так я жыву разам з бацькамі… І яны мне часам грошы даюць, вопратку мые машына… Гатуе амаль заўжды маці… Гэта ў нейкім сэнсе не зусім добра (але мае сяброўкі, якія жывуць у інтэрнаце, са мной бы паспрачаліся наконт гэтага), таму што бацькі не змогуць быць усё жыцце побач.

    Таксама я паўдзельнічала ў конкурсе “А ну-ка першакурснік!” і мне вельмі спадабалася быць на сцэне, выступаць. Гэта былі самыя моцныя ўражанні, якія мне запомніліся за паўгода маёй вучобы.

    Але ж універсітэтам можна яшчэ назваць і асаблівую “школу жыцця”. Кожны праходзіць яе, кожны наступае на свае асабістыя “граблі” і атрымлівае вопыт. На маю думку, вопыт можна атрымаць толькі навучаючыся на сваіх памылках. Гледзячы на чужыя памылкі, не пачуеш тых эмоцый, якія потым падштурхнулі б на цябе на правільны шлях.

    У мяне ў жыцці было шмат такіх “грабель”. Яны паціху, памалу адкрывалі мне вочы на свет, на людзей і іх сапраўднае стаўленне да мяне, да другіх. Я не буду пра іх распавядаць, бо гэта быў сумны вопыт, затое эфектыўны.

    Увогуле кожны праходзіць у жыцці свае нейкія ўніверсітэты. І кожны сам выбірае свой далейшы лёс, сам ідзе па шляхах: правільных ці не, але ж толькі сам чалавек можа змяніць сябе і свой лёс.
Лазарава Алеся

Група БФ-11

Мае ўніверсітэты

Жывем мы толькі ў мроях. Ва ўяўленні,

Хаця ў жыццё зрэдзь клічуць летуценні…

Я.Купала
Купка людзей рушыць па брукаванцы да вялікага будынка ў цэнтры горада - універсітэта. Той – муравана-гатычны, з драўляным дахам – здаецца пазірае вачыма-шыбамі ды кліча хутчэй завітаць, каб паглядзець на старонкі мінуўшчыны, падзівіцца на ўсялякія цуды і адчуць подых часу. 

Людзі ж тым часам ужо ледзь не бягуць, бо да пачатку лекцыі па філасофіі засталося ўсяго некалькі хвілін. Калі спознішся, то праслухаеш пачатак і нічога не зразумееш.

А на даху столькі птушак! Цінькаюць, свішчуць, перагукаюцца – вітаюць першыя дзённыя промні…

***

Чатырохпавярховы будынак. Гіпсавыя кветкі з атынкаванай сцяны жвава балбочуць адна з адной, падстаўляючы бакі павевам ветру. Гадзіннік на барочнай вежы глядзіць удалячынь і думае пра сваё вечнае наканаванне – адлічваць час ды варушыць званы. Якраз без пятнаццаці хвілін на дванаццатую – трэба адбіваць чвэрць – і наваколле ўмомант ахутвае гармідар мелодыі. Калі ж гадзіннік адзначыць поўдзень, расчыняцца брамы, увесь цвінтар напоўніцца мітуснёй людской плыні – надыйдзе чаканы час перапынку. Час, каб завітаць у бібліятэку, абдумаць пачутае на занятках па паэтыцы ці абмеркаваць з выкладчыкам пастаноўку новай п’есы.

Але пакуль толькі адбіваецца чвэрць ды кветкі з атынкаванай сцяны ўсё балбочуць і балбочуць…

***

Вечар. Патроху гасне святло ў вокнах, апошнія студэнты і выкладчыкі паспешліва знікаюць у прадонні дзвярэй. Змрок і ціша цяпер валадараць ва ўніверсітэцкіх калідорах ды аўдыторыях.

Тралейбус, што гарэзліва імчыць па шашы, хіба толькі абыякава зірне на пакінуты гмах ды хутка паедзе сабе далей – везці пасажыраў. Цьмяны ж фасад нарэшце ўздыхне з адчуваннем часіны адпачынку і спакойна засне, каб заўтра зноў апынуцца ў віры бясконцых дзённых падзей. 

***

Універсітэт. Што узнікае ад гэтага слова ў нашым ўяўленні? Гэта старажытны будынак, што бачыў стагоддзі, бясконцыя шэрагі кніжных паліц, патрабавальныя выкладчыкі ці, пэўна, сама атмасфера тутэйшага жыцця? Для кожнага гэта нешта сваё, своеасаблівае; можа, сапраўднае, а можа, і не, добрае або дрэннае. Але раўнадушным не застаецца ніхто, бо менавіта адчуванне і будзе той згадкай, якую мы ўспомнім праз мноства год…   

Дакукін Аляксандр, студэнт групы БФ-11

Кожны чалавек у сваім жыцці праходзіць асобнымі, менавіта сваімі сцяжынамі, дзе ён сустракае шмат розных людзей. Усе гэтыя людзі хоць чымсьці запамінаюцца нам: нехта --  неверагодным учынкам, нехта -- добрым словам, хтосьці --  шчырай усмешкай,  а хтосьці -- усім разам. Я шчыра веру, што выпадковых сустрэч не існуе, таму ўсе, каго я калі-небудзь сустракала і вяла гутарку,  назаўсёды засталіся ў маёй памяці. Пра ўсіх іх можна смела сказаць одно, што ўсе яны нейкім чынам, хоць ненадоўга, але сталі для мяне своеасаблівымі настаўнікамі. Менавіта аб сустрэчы з сапраўдным настаўнікам як на маім школьным шляху, так і на жыццёвым я хачу паведаміць. Некаму можа здацца, што сувязь “настаўнік-вучань” не вельмі цікавая, але менавіта гэты чалавек, безумоўна, пасля маёй сям’і  стаў сапраўдным узорам чалавечнасці.

Я была яшчэ маленькай школьніцай, калі маю ўвагу да сябе прыцягнула наша бібліятэкарка. Яе яркія, заўсёды ззяючыя вочы, шчырая нястрымная ўсмешка, прыемны  заварожваючы погляд -- усё гэта зацікавіла мяне да такой ступені, што я рашуча сябе настроіла на знаёмства з ёй. Дзеля гэтай разумнай і вытанчанай жанчыны я стала часта наведваць бібліятэку ў пачатковай школе. Мяне цягнула да Валянціны Іванаўны заўсёды, а калі прапанавана прыходзіць да яе, каб навучыцца вязаць , то ўжо тады я адчула сябе шчаслівым дзіцям. Сустрэчы заўсёды былі такімі шчырымі, вясёлымі і ўтульнымі, што адтуль не хацелася нікуды ісці. Гэта быў першы сур’ёзны ўрок  ад Валянціны Іванаўны. У хуткім часе я даведалася, што мая любімая настаўніца, хоць яна мяне на той час не вучыла, вучылася на заочным аддзяленні Мазырскага дзяржаўнага ўніверсітэта імя І. Шамякіна. Яна атрымлівала вышэйшую адукацыю настаўніцы беларускай мовы. Да таго часу ёй давялося скончыць тэхнікум. Шчыра кажучы, у той момант мне здавалася, што яна робіць немагчымае: вучыцца зноў. Але размовы менавіта з гэтай студэнткай былі настолькі захапляючымі і глыбокімі, што мне ўжо тады хацелася быць падобнай да яе. Мяне так уразіла жаданне Валянціны Іванаўны ніколі не спыняцца, што я пачала захапляцца беларускай мовай на больш сур’ёзным узроўні. Неўзабаве мы пачалі сустракацца з ёй на нашых сумесных уроках. Колькі уражанняў я атрымлівала ад урокаў, праведзеных разам! Кожны раз, калі у школьным раскладзе была беларуская мова або літаратура, я ішла ў школу як на сапраўднае свята. Гэта настолькі адкрыты і прыемны чалавек, што сустрэчы з ёй чакаеш вельмі доўга. Між намі было ўсякае: крыўда, сваркі і шмат чаго іншага, але дабро,  як заўсёды, перамагала зло. Мая настауніца навучыла мяне не баяцца цяжкасей у жыцці, а наадварот, сустракацца з імі і перамагаць. Мне здаецца, што каб не яна, то я была б зусім іншая. У яе словах заўсёды было і ёсць нешта супакойваючае, нешта тое, што не дае апускаць рукі. Гэта адзін з нешматлікіх людзей, якому можна рассказаць аб сваіх поспехах, які будзе радавацца ім шчыра-шчыра, ад усяго сэрца. Валянціна Іванаўна таксама была і тым, хто заўсёды выслухае і падтрымае не ў самы лёгкі момант жыцця. Дзякуючы ёй я стала давяраць людзям, я стала імкнуцца бачыць у іх толькі ўсё самае добрае. Магу з усёй упэўненасцю сказаць, што дзеля яе я наведваю школу і зараз, больш таго, я раблю гэта з задавальненнем, таму што ведаю: хоць хтосьці мяне там чакае па-сапраўднаму. Добрым урокам ад настаўніцы паслужыла яе мэтанакіраванасць і ўпэўненасць у сабе, якой мне заўсёды не хапала.  Жанчына, якая прайшла доўгі шлях ад гардэробшчыцы да намесніка дырэктара школы, менавіта ў маіх вачах, як і ў вачах маёй сям’і, патрабуе павагі. Гледзячы на яе,  я ўбачыла, як важна мець цярпенне і жаданне. Шчыра кажучы, я выбрала сваю будучую прафесію толькі дзякуючы Валянціне Іванаўне, хаця сама яна не ў вялікім захапленні, бо марыць, што я стану журналістам. Амаль з самых першых нашых заняткаў ёй была заўважана мая здольнасць да літаратуры і сачыненняў. Менавіта яна стала чалавекам, які першы патрабаваў ад мяне ўсё больш і больш новых прац, якія з вялікім задавальненнем накіроўвалі на розныя конкурсы. Я ганаруся тым, што я здолела навучыцца многаму разам з гэтым чалавекам. Настаўніца заўсёды казала мне,  што яна не дасканалая, што кожны раз, калі яна праводзіць урок, то вучыцца разам з намі. Менавіта гэтым яна мне і падабаецца: прастатой і жаданнем, неверагодным жаданнем палепшыць сябе і наваколле. Можа, здарыцца так, што я не стану журналістам, як хоча яна, а стану простай настаўніцай, але ў такім выпадку мне хочацца аднаго: калі быць настаўніцай, то толькі такой, як Валянціна Іванаўна. Гэтыя словы я кажу кожны раз, калі мяне пытаюць ці сапраўды я мару быць настаўніцай, а калі гэта чуе яна, то вельмі саромееца. Гэта выглядае забаўна. Няхай не крыўдзяцца на мяне іншыя настаўнікі маёй роднай школы, бо яны там таксама ўсе шчырыя і добразычлівыя,  але столькі ўрокаў і парад, як ад маёй настаўніцы беларускай мовы, я не атрымала ні ад кога. Мне здаецца, што сувязь паміж намі будзе існаваць вечна, не звяртаючы ўвагі на розныя жыццёвыя абставіны.

Сум па школе, па настаўніках, па непаўторнай атмасферы ўрокаў натхніў мяне некалі на невялічкі верш, прысвечаны аднаму з галоўных ўніверсітэтаў у маім жыцці. Можа, ён не зусім дасканалы, але менавіта такі, як вучылі мяне ў родных сценах. Асабіста ад сябе хочацца сказаць, што дай Божа кожнаму сустрэць такога чалавека ў сваім жыцці, на якога хочацца раўняцца, браць прыклад, з цёплым сэрцам успамінаць кожны момант, праведзены разам, і чакаць новых, па-сапраўднаму, родных сустрэч.

Ну, вось і ўсё -- прыйшла тая пара,

Калі магу я толькі госцем апынуцца

У роднай школе, дзе такая ж дзетвара

Дае сваім пачуццям разгарнуцца.

Мне больш не быць у скуры той,

Што столькі год акутвала і грэла…

І не забыць мне той настрой,

Бо я, напэўна, крыху пастарэла.

Не, не душой, ні ў якім разе!

Бо у маім доме так не прынята было.

Мяне вучылі :”Майце на ўвазе,

Не важна, колькі лічбаў нарасло.” 

Мне болей не адчуць той весялосці

Ад нейкіх школьных поспехаў маіх.

І не скрывіцца болей мне ад злосці,

Што нас з настаўнікам датычыла дваіх.

Мне больш усмешак на ўроках не пабачыць

З тых мілых вуснаў, родных, дарагіх.

Зусім не ведаю я, як жа патлумачыць,

Колькі для нас зрабілі спраў Вы неблагіх.

Няхай было ў нас усякае: і крыўда, і нянавісць,

Але і колькі ж добрага было!

Я прапаную дрэннае ўсё аставіць,

Бо колькі гэтага жыцця ў нас прайшло!

Я не магу ў сябе прыйсці ад думкі,
Што скончыўся ўжо век мой залаты,

Што не збяру я болей школьнай сумкі,

Што ўжо ў мяне другія клопаты.

Дадому госцем не хачу прыходзіць

І не хачу чужой здавацца я,

Бо маёй школе назва падыходзіць

Мой родны дом, ну а настаўнікам- сям’я!
Бердычавец Люба, студэнтка групы БФ-11
Мае ўнівесітэты

Я з задавальненнем вучуся ва ўніверсітэце. А вось у школу не хацела хадзіць. Нават у першы клас не хацела ісці, прасілася, каб вадзілі мяне ў сад дзіцячы.

Першы ўрок мне дала мая бабуля. Тата забіраў мяне з дзічячага садка, а выхавацелька сказала тату, што я на занятках не хачу працавать. Так як мая бабуля Валя па прафсіі настаўніца, то тата прывеў мяне да яе і папрасіў, каб яна са мною пазаймалася. Бабуля вырашыла спачатку праверыць маю памяць. Яна паказвала мне карцінкі па зместу казкі “Рэпка” і папрасіла ўважліва слухаць, каб потым перадаць змест пачутага і намаляванага. Я ўважліва глядзела на малюнкі, дзе дзед цягне рэпку, потым баба, потым унучка… Не даслухаўшы бабулін аповед, я запытала ў яе: чаму яны цягнуць рэпку? Чаму яны рыдлёўку не возьмуць і не выкапаюць тую рэпку? 

Бабуля не адказала нічога на мае пытанні, а я толькі рассмяялася. Калі прыйшоў да мяне тата, то бабуля сказала, каб той перадаў выхавацельцы не хвалявацца па прычыне маего нежадання вучыцца.

У школе мне падабаліся прадметы гуманітарнага складу. Прымушала сябе вучыць матэматыку і фізіку. Ва ўніверсітэце няма гэтых прадметаў, пагэтаму мне падабаецца вучыцца.

Я доўгі час не магла выбраць сабе будучую прафесію. З пятага класа бабуля наняла мне рэпетытара па матэматыцы, разлічваючы на тое, што ў будучым я паступлю ў каператыўны ўнівесітэт, у якім раней вучыўся мой тата. У канцы дзевятага класа я заявіла бабулі, што мне матэматыка не патрэбна і што хачу быць псіхологам. Вучу біялогію і гісторыю. Чым больш паглыбляюся ў біялогію, тым больш адчуваю, што гэта таксама не маё. Гісторыю працягваю вучыць з задавальненнем. У пачатку адзінаццатага класа  адмаўляюся ад біялогіі, цверда вырашыла, што ЦТ па біялогіі я здаваць не буду. 

Пра ўнівесітэт і пра філфак я нават баялася думаць. Я была ў адчаі, я не ведала, што мне рабіць. Бабуля сказала: не хвалюйся, калі суджана табе быць настаўніцай, ты ёй станеш. Потым яна расказала пра сябе, пра тое, як яна хацела стаць доктарам. 

Калі бабулі было трынаццаць гадоў, памёр яе тата, які, паміраючы, сказаў бабулінай цетцы, што ён хацеў бы, каб Валя стала настаўніцай. Але бабуля марыла стаць доктарам. Цётка ўвесь час напамінала аб апошнім жаданні бацькі. Бабуля не хацела і слухаць аб прафесіі настаўніка. Цетка, жанчына веруючая ў Бога, гаварыла бабулі, што калі яна не выканае жаданне бацькі, то ей будзе за гэта грэх.

Бабуля, як і ўсе ў той час, была камсамолкай. Пра Бога не дазвалялася гаварыць, атэізм панаваў ўсюды. А вось тата маёй бабулі верыў у Бога. Ён тайком ездзіў у Васілевічы ў царкву, ён ведаў на памяць усе рэлігійныя святы. У бабулі да гэтага часу захаваліся запісы ўсіх свят. Адным словам, склаліся так абставіны, што мая бабуля паступіла ў Мазырскі педінстытут, хаця ехала ў Мазыр з заявай ў Мазырскае медвучылішча. Толькі ў тым годзе (1969) чамусьці набору пасля дзесяці класаў не было. А цётка, у якой пасля смерці бацькі жыла мая бабуля, сказала бабулі, каб яна парог яе хаты не пераступала, калі аддасць заяву ў медвучылішча. Заяву не ўзялі, і бабуля мусіла несці заяву ў педінстытут, успомніўшы словы цёткі. Прахадны бал ў той час быў 16. Бабуля набрала 15 балаў, 1 бал ёй дабавілі за атэстат, у якім не было троек. Сёння мая бабуля Голуб Валянціна Іванаўна на заслужанным адпачынку. Вопыт яе працы друкавалі ў “Настаўніцкай газеце” і ў рэспубліканскім метадычным часопісе “Беларуская мова і ітаратура”. На працягу некалькіх гадоў яна прыязджала ў Гомельскі  інстытут ўдасканалення настаўнікаў і дзялілася сваім вопытам. У 1991 годзе Гомельскі абласны савет Педагагічнага таварыства БССР надрукаваў метадычныя рэкамендацыі пад назвай “Шлях да ведаў”. Гэта апорныя канспекты па беларускай мове для 5-9 класаў.

Выслухаўшы бабулю і ведаючы яе як настаўніцу, я падумала, што ёсць сіла рабіць свой выбар, толькі патрэбна прыслухоўвацца не толькі да жадання сваёй душы, але і да карыстных парад. Магчыма, Бог наперад ведаў, што мы выберам. Галоўнае, каб толькі не памыліцца ў гэтым выбары. Я ўпэўнена, што не памылілася. І няхай я доўга ішла да свайго выбару, так як і мая бабуля, затое я з радасцю іду на заняткі, мне цікава ўсё, мне прыемна слухаць лекцыі маіх выкладчыкаў, я з задавальненнем вучуся ва ўнівесітэце.

Я  вучылася ў школе, дзе працавала мая бабуля. Я ведаю, што яна любіла свой прадмет, любіла дзяцей. Я не чула ні разу, каб хто сказаў пра яе што дрэннае. Не ведаю, якая з мяне атрымаецца настаўніцца, толькі я хачу, хоць крышачку быць падобнай да сваёй бабулі. Мой універсітэт,  мае любімыя і патрабавальныя выкладчыкі дапамогуць мне здзейсніць маю мару.

Голуб Марына, студэнтка групы БФ-11

Мае ўніверсітэты
Будучы вучаніцай пачатковых класаў я заўсёды жадала быць настаўніцай, але не ведала якой. Калі перайшла ў 9 клас,  нас падзялілі на 2 класы. Адзін клас быў з ухілам рускай мовы, а другі з беларускай. На русскую мову я не пайшла толькі таму, што на той момант мне здавалася, што там была злая і строгая настаўніца. Таму я вырашыла ісці на беларускую мову і на працягу трох гадоў я паглыблена вывучала гэты курс. Але  ісці на настаўніцу беларускай мовы і літаратуры вырашыла толькі ў 11 класе. Мая настаўніца не падтрымлівала маё жаданне, казала, што будзе вельмі цяжка вучыцца, будзе шмат літаратуры, якой мы павінны будзем прачытаць. Але я ведала, куды я іду і што мне патрэбна будзе рабіць.
Мае першыя два дні ў універсітэце -- гэта адны з самых яркіх дзён у маім жыцці. Знаёмства з цікавымі людзьмі, іншая абстаноўка, новыя магчымасці і захапленні - гэтая жыццё адкрылася мне, калі я прыйшла першага верасня ў ГДУ імя. Ф. Скарыны. Калі я ўжо паступіла на спецыяльнасць  “Філалогія”, то ў маёй душы была доля сумневы з нагоды таго, ці правільны выбар  я зрабіла. Але ўжо з першага дня зразумела, што, ні ў чым не памылілася. Атмасфера факультэта настолькі прыемная, што з першай хвіліны адчуваеш сябе як дома.  Чамусьці ў маім разуменні было, што лекцыі ва ўніверсітэце - гэта паўтары гадзіны спехам запісаных слоў. Я лічыла, што студэнты нават не задумваюцца пра  тое, пра што пішуць. Але гэты міф хутка развеялі выкладчыкі. Яны выдатна распавядаюць матэрыял, і ты адчуваеш, што табе не хочацца сыходзіць, а хочацца толькі слухаць і пазнаваць азы прафесіі.
Неяк не верыцца, што я ўжо не вучаніца ў гімназіі, а студэнтка ўніверсітэта. Сяджу на парах, як на ўроках, толькі асобы зусім іншыя. Прыйшла ў нейкі новы свет, перайшла на новы этап свайго жыцця .  Пакуль гэта яшчэ зусім нязведанае, якое мае быць выпрабаванне, у якім шмат цікавага, захапляльнага, пазнавальнага.
А пакуль, зноў і зноў прыходзячы на пары, трэба лавіць кожны момант, кожнае слова, кожнае пачуццё.
Курзова Ксенія, студэнтка групы БФ-11
Лесвіца жыцця
Наша жыццё -- гэта шматпавярховы дом.У якім ёсць вельмі доўгая лесвіца, па ёй мы павінны падымацца ўвесь час. Рабіць крокі мы можам самастойна, аднак часцей бывае, што нехта нам дапамагае. Гэта розныя людзі: сям’я, настаўнікі, сябры і нават незнаёмыя. Праз пэўную колькасць прыступкам знаходзіцца паверх -- універсітэт.У якім мы здабываем вельмі каштоўны вопыт.

Мой першы ўніверсітэт -- гэта сям’я. Маці заўседы мне дапамагала рабіць тыя першыя, маленькія крокі. Яна – мая лепшая сяброўка. Гэта самы дарагі для мяне чалавек. У сям’і я зразумела, што толькі яна дапаможа, супакоіць, вытрэ слёзы і толькі яна будзе мяне чакаць у любы момант. Самае галоўнае гэта тое, што трэба паказваць сваю любоў да родных заўседы, нягледзячы на кепскі настрой, або нейкую дрэнную сітуацыю, таму што ў нейкі момант кагосьці з родных можа не стаць.

Наступны ўніверсітэт -- школа.Той невялічкі свет, дзе ты адчуваеш сябе больш дарослым, знаходзішь сяброў, якія, магчыма, будуць з табою ўсё жыццё, атрымліваешь веды, абіраеш свой шлях. Як многія кажуть: “Школа -- гэта наш другі дом” , а настаўнікі -- своеасаблівая сям’я. Тут я зразумела, што трэба імкнуцца да ведаў і ўвесь час самаўдасканальвацца. Добрыя паводзінны і пачуццё адказнасці -- вось галоўнае, што дапаможа ў дарослым жыцці.

Лета, экзамены, вынікі. І вось я ўжо ва ўніверсітэце імя Францыска Скарыны. У лепшай  ВНУ на Гомельшчыне (гэта я так лічу). 1 курс, напэўна, самы цікавы, бо толькі пачынаеш улівацца ў сур’езны  навучальны працэс. Тут новыя знаемствы, новыя выкладчыкі, новае жыцце. Калі казаць праўду,то мае мары стаць настаўнікам былі толькі ў дзяцінстве, а зараз я не ведаю,чаго чакаю. Проста плыву па цячэнні. 

Гэты ўніверсітэт я яшчэ не прайшла, я толькі пачынаю рабіць маленькія крокі па прыступках да новага паверха .Увесь вопыт, што я ўжо атрымала, яшчэ спатрэбіцца мне на маей жыццёвай лесвіцы.

Прахарэнка Марыя,  студэнтка групы БФ-11 

Мае ўніверсітэты
Некалі  раней я марыла аб тым, што жадаю стаць настаўніцай. Спачатку я жадала быць настаўніцай пачатковых класаў, але потым вырашыла, што лепей буду настаўніцай беларускай мовы і літаратуры. Мне падабаецца беларуская мова і ўвогуле мая настаўніца ў школе казала, што ў мяне есць здольнасці да вывучэння мовы. І вось урэшце рэшт пасля заканчэння школы я здзейсніла сваю мару і  паступіла ў Гомельскі дзяржаўны ўніверсітэт імя Ф.Скарыны ..Я была вельмі-вельмі абрадаваная  тым, што змагу  навучацца ў гэтым ўніверсітэце. Але ў той жа час я баялася таго, якія людзі будуць вакол мяне, якія настаўнікі і ўвогуле мае аднагрупнікі. Гэта як бы ўжо першы крок у самастойнае жыцце і вось гэта было для мяне крыху жахлівым. Але калі  я прыехала сюды, з ўсімі раззнаемілася, знайшла сяброў, ужо крыху адаптавалася, то аказалася, што не ўсе так і жахліва, як думалася мне спачатку.

Вось я правучылася ўжо цэлую палову года. Магу сказаць тое, што адчуваю сябе тут ужо  нават як дома. Што датычыцца вучэбнага плану, то мне ўсе падабаецца: цудоўныя настўнікі, якія шмат нас чаму вучаць, усе вельмі даступна і зразумела  тлумачаць. І гэта мяне радуе. Амаль праз тры з паловай гады я стану філолагам беларускай мовы і ад гэтай думкі мне становіцца так добра. Я змагу перадаць накопленыя веды дзецям. Правучыўшыся ва ўніверсітэце ўсяго яшче паўгода я адчуваю сябе неяк па-іншаму. Я разумею, што я ўжо не тая дзяўчынка, якая была яшчэ нядаўна. Я стала больш адказнай, самастойнай, урэшце рэшт я ўжо дарослы  чалавек, які павінен адказваць за свае справы.

Магу сказаць тое, што ўніверсітэт у маім жыцці займае галоўнае месца. Яшчэ я ўпэўніна ў тым, што ніколі не пашкадаю аб тым, што выбрала для  навучання ўніверсітэт імя Ф.Скарыны …Гэты ўніверсітэт, на мой погляд, самы лепшы,  які нас вучыць не толькі ведам, але і дае вялікі вопыт у жыцці.

Селюкова Вольга, студэнтка групы БФ-11
Мае універсітэты
Я,студэнтка першага курса Гомельскага дзяржаўнага універсітэта . Яшчэ з дзяцінства я марыла вучыцца на філалагічным факультэце ,але ніколі не магла падумаць,што мая мара ажыццявіцца.

Заўседы думала,што навучанне ва універсітэце маруднае,не цікавае,а калі трапіла сюды – зразумала,што ўсё інакш.Пайшла на беларускую філалогію таму што люблю родную мову і слова. Вучыўшыся  ў ГДУ  я адкрыла для сабе шмат чаго новага,цікавага,незнаёмага.Усе настўнікі добрыя,разумеюшчыя і прыветлівая.Атмасфера ва універсітэце спакойная,цёплая,часам вясёлая.
Ужо прайшло паўгода,а здаецца,што яшчэ толькі месяц,час ляціць вельмі хутка і незаўважна. Першая сесія ўжо прайшла.Усе здалі добра,зараз мы можам назваць сабе сапрауднымі студэнтамі.Аказалася ўсё не так страшна,як здавалася. Я ні колькі не шкадую, што пайшла менавіта сюды,мне падабаецца . 

Шулькіна Юлія,  БФ-11
Мае ўніверсітэты

Па сутнасці, усё сваё жыццё мы чамусьці вучымся. Вучымся пазнаваць жыццё, людзей, якія вакол нас, абставіны, у якіх раптам мы апынуліся. 
Першая прыступка нашага жыцця – гэта дзіцячы садок. Ён навучыў мяне сябраваць, паважаць бацькоў, дзякуючы якім я з’явілася на свет, паважаць дарослых і выхавальнікаў. Я смяялася, спасігала розныя гульні, а калі што-небудзь не атрымлівалася пускала нават на маленькі, пакрыўджаны тварык слязу і толькі пачуўшы пяшчотны голас матулькі, супакойвалася. Гэта ўсё дзяцінства, якое падрыхтавала мяне на больш сур’ёзную прыступку жыцця – школу. 
     Калі я чую слова “школа”, у мяне адразу ўзнікае асацыяцыя з экзаменам…экзаменам пад назвай “Жыццё”. У школе мяне навучылі адказнасці за свае ўчынкі, сур’ёзнасці, уменню годна ставіцца да вучобы. У гэтую цудоўную пару вельмі важна сустрэць сябра…Сябра менавіта з вялікай літары, які нягледзячы на то, колькі год пройдзе і на якім краечке зямлі мы не апынуліся б, ён захавае светлае, поўнае натхнення і падтрымцы, дарованае Богам пачуццё сяброўства.

Заўсёды ў памяці застанецца мая першая настаўніца. Настаўніца, якая стала для мяне прыкладам. Усе вучні пасля заканчэння школы павінны ў сэрцы захоўваць і берагчы сваіх настаўнікаў, таму што яны засталіся імі назаўсёды. А з бацькамі паводзіць сябе добра: не хваляваць, не турбаваць і не засмучваць, бо менавіта яны хвалююцца за наша будучае, за нашу адукацыю. Як важна не расчараваць бацькоў і, канешне, самога сябе і перайсці на дарослую, поўную турбот, клапот і адказнасці прыступку – універсітэт. Вось я і стала дарослым, самастойным чалавекам. Я пакінула родную бацькоўскую хату, пераадолела шмат кіламетраў і апынулася ў незнаёмым горадзе. Спачатку гэта ўяўлялася нейкім выпрабаваннем, а з цягам часу прыстасавалася да студэнцкага жыцця і ўзаемаадносін, знайшла новых сяброў, знаёмых і сустрэла проста добрых людзей. Што тычыцца вучобы, то яна вельмі цікавая і пазнавальная. На маю думку, студэнт, які хоча вучыцца, заўсёды будзе вучыцца. Галоўнае паставіць перад сабой мэту. Мы павінны вучыцца ўсяму і ва ўсіх: удзельнічаць у мерапрыемствах, наведваць выставы і тэатры, каб быць адукаванымі, інтэлігентнымі і паважанымі людзьмі. Такіх прыступак, або ўніверсітэтаў, на нашай жыццёвай дарозе шмат, што чакаюць нас наперадзе.

Праходзячы гэтыя прыступкі кожны павінен памятаць правіла: заставацца Чалавекам ва ўсіх справах і ў любых абставінах.
Васіленка Яна,
студэнтка групы БФ-11

Мае ўніверсітэты
У дзяцінстве бацькі і знаемыя, дзядуля з бабуляй часцяком пыталі ў мяне,як звычайна дарослыя пытаюцца ў дзяцей:”Кім будзеш ,калі вырасцеш?” Я ўпэўніна адказвала што буду “лекарам” як мая цеця.На жаль ці на шчасце , нашыя дзіцячыя мары амаль не спраўджваюцца.

Мне падаецца,што сапраўды свой жыццевы шлях я ўбачыла ўжо з пачатковых класаў.На ўроках беларускай мовы і літаратуры з вялікім захапленнем слухала настаўніцу. Вельмі любіла пісаць сачыненні пра радзіму.

Бацькі не вучылі мяне гэтай мове, я не скарджуся і не маю такога права –мае бацькі самі не ведаюсь роднай мовы.А мне яна вельмі падабаецца ,хоць не заўседы выпадае размаўляць па-беларуску. Я хачу ўсіх пераканаць , што наша мова адна з лепшых ў свеце.Вельмі мілагучная, напеўная.Калі чуешь родную гаворку , на душы становіцца весялей.

Пасля школы я вырашыла паступаць у Гомельскі ўніверсітэт імя Ф.Скарыны. Абрала факультэт беларускай філалогіі. Першыя крокі да будучай прафесіі я ўжо абрала . Я паступіса ва ўніверсітэт ,здала першую сесію, і з здавальненнем працягваю навучацца.Мне цікава ўсе новае,  я шмат чаму хачу навучыцца  і стаць цікавым чалавекам.Я імкнуся быць карыснай ў любой сітуацыіі, не збіраюся губляць ні секунды. Я хачу ўмець калі не ўсе,то многае, хачу кожны дзень пазнаваць нешта новае  і не хачу спыняцца на дасягнутым.

На мой пагляд, філолаг –цудоўная прафесія . Я мару толькі пра адно --  стаць сумленным філолагам.
Бялко Алена,

стэнька групы БФ-11
Мае ўніверсітэты
Не так даўно я задалася пытаннямі: навошта я паступала на філолага? Што мяне сюды прывяло? Што гэтаму паспрыяла? Я пачала сама сабе адказваць на гэтыя пытанні. Аказалася, што настаўнікам я вырашыла стаць яшчэ тады, калі хадзіла ў дзіцячы сад, але мае бацькі думалі, што ўсё гэта не сур’ёзна і марылі, каб я стала лекарам. Але чым больш дарослай я станавілася, тым большае было маё жаданне здзейсніць сваю мару. Закончыўшы дзіцячы сад, пачатковую  школу, я перайшла ў 5 клас, сустрэлася са сваёй настаўніцай беларускай мовы і літаратуры. Правушыўшыся ў яе 7 гадоў, я ўжо была ўпэўнена ў тым, што я хачу звязаць свой лёс з настаўніцкай дзейнасцю. Мая настаўніца, даведаўшыся пра тое, што я буду паступаць на філалагічны факультэт, усяляк мяне падтрымлівала, рыхтавала і расказвала ўсю цяжкасць гэтай работы. Але, гледзячы на яе, як яна любіць сваю работу, як цікава праводзіць свае заняткі, я вырашыла ўсур'ёз заняцца падрыхтоўкай да ўступных іспытаў. Увогуле, на настаўніцкую дзейнасць мяне натхніла мая настаўніца. І вось зараз я студэнтка філалагічнага факультэта. Спачатку тут мне было лёгка. А што? Хадзі сабе на лекцыі, пішы тэмы і ўсё. Але не так ўсё проста аказалася: трэба было не толькі слухаць і пісаць, а яшчэ і добра ведаць увесь матэрыял заняткаў, каб здаць першыя экзамены. Гэта было няпроста. Трэба было здаць 4 экзамены, на падрыхтоўку якіх нам адводзілі амаль што цэлы тыдзень да кожнага. Вось тут і пачынаецца самае “вяселле”: бяссонныя ночы, пошукі адказаў на білеты. Нягледзячы на ўсё гэта, ва ўніверсітэце мне ўсё падабаецца, хоць і ёсць некаторыя цяжкасці. А дзе ж іх няма? Яны на тое і ёсць, каб іх пераадольваць.

Я вельмі ўдзячна сваёй настаўніцы за тое, што яна паспрыяла майму паступленню ў гэтую ВНУ.
Байкачова Н. , 
студэнтка групы БФ-11
Мае ўніверсітэты
       Урэшце  збылася мая мара: я паступіла ва ўніверсітэт. Калі я яшчэ вучылася ў школе, то не ўяўляла сябе ў якой-небудзь вышэйшай навучальнай установе, таму што не вельмі верыла ў свае веды.

       З пачатковых класаў я вельмі хацела быць настаўніцай, але пытанне было такое: якога прадмета ,беларускай мовы ці рускай? У мяне былі здольнасці да моў. У сваім класе адна я ведала адказ на любое пытанне па мове, а астатнія сядзелі, успаміналі: што ж гэта за знакі прыпынку ў бяззлучнікавым сказе?      І потым я зразумела: любоў да мовы - маё. Вельмі часта я ўдзельнічала ў раённых алімпіядах па беларускай мове, але ў абласных, на жаль, паўдзельнічаць не давалося .Настаўніца мая вельмі была рада, калі я ёй сказала, што хачу выкладаць менавіта беларускую мову. І вось два гады я з ёй займалася, каб добра здаць тэсціраванне пры паступленні.

       Надыйшоў час.  Здача тэсціравання прайшла добра, далей уступны экзамен -- літаратура. Тут ужо зусім было страшна.

        Усё ў мінулым. Цяпер я студэнтка ўніверсітэта імя Скарыны. Сцены майго корпуса адразу мне паказаліся ўтульнымі. Выкладчыкі вельмі прыветныя, робяць усё, каб мы былі адукаванымі будучымі настаўнікамі.

        У групе ў нас не вельмі ўсё ладна, прысутнічаюць нейкія праблемы паміж рознымі людзьмі. Я думаю напрацягу нашага студэнцкага жыцця разам, мы абавязкова станем больш сяброўскія. Можа быць, мы правучыліся толькі паўгода, і таму не заўсёды ўсё адразу складваецца добра.

        Сесія ўжо за плячыма. Было вельмі цяжка. Па-першае, гэта першы раз і яшчэ ва ўніверсітэце. Па-другое, іншыя выкладчыкі, калі кожны патрабуе свайго, ну мы зрабілі гэты першы крок  і  было вельмі цікава: а як жа гэта? А як тое? Цяпер мы ведаем ,што такое сесія.

        Я жыву ў інтэрнаце. Кожныя выхадныя  я ежджу дадому, таму што вельмі сумую па родных, па сябрах.

        Думаю, маё студэнцкае жыццё будзе звязана не толькі з вучобай. З дзяўчатамі мы хадзілі ў кіно ,можа хутка  сходзім і ў тэатр.

        Вось так я зрабіла першыя вялікія крокі ў дарослае жыццё.

Бужан Караліна,
студэнтка групы БФ-11
